
Piztu da festa Xoxokan 
Ospakizun gehienak ostegunetik igandera egingo dira  / 9

Marce Garcia: "Egun, 
etxegabetze guztien 
% 80 alokairuzko 
etxebizitzei  
dagokie" / 6-7

Gazte euskaltzaleak 
saretu eta egun 
osoko ospakizuna 
egin zuten  
Urnietan / 4

Mozorro lehiaketa
Mozorrotu 
zaitez!

Har 
ezazu 
parte! 

Euskal girotik abiatu eta beldurra eragiten duen  
mozorroa sarituko dugu.
Banaka, taldeka… aurkeztu, nahieran, lehiaketara!

Bi maila:
 16 urtetik beherakoak. 
 16 urtetik gorakoak.

Bi sari:
 8 lagunentzat merienda Arrutin. 
 4 lagunentzat otordua Danenan.

Zer egin behar da parte hartzeko?
17:30-18:30 artean Goikoplazara agertu,  
izena eman eta argazkia aterako dizugu.  
Irabazleen berri egunean bertan emango dugu!

Antolatzaileak: Laguntzaileak:

ALIATUAK:EKOIZLEA:

Erredakzioa urnieta
Sanmielak amaitu eta berehala, 
Urnietako EAJ-PNV alderdiak 
datorren urteko maiatzeko udal 
hauteskundeetarako hautagaia 
aurkeztu zuen. Ezaguna zen 
Jorge Segurado Iriondo aurkez-
tuko zela, baina oraingoan jen-
daurrean eta alderdikideen 
babesean egin zuen. Mintzaldi-
ra plazaren saihets batetik iritsi 
zen, alboan alderdiko buruzagiak 
zituela. Hots, Euge Arrizabala-
ga Gipuzko Buru Batzarreko 
lehendakaria, Maribel Vaquero 
Espainiako Kongresuko bozera-
mailea, Mikel Pagola Urnietako 
alkate ohia eta Agurtzane Mer-
cader egungo alkate-ordea. Ikus-
leen artean, aldiz, Andoaingo 
eta Urnietako jeltzale ezagunak. 
Haien artean, Joseba Egibar 
GBBko lehendakari ohia.

Segurado gogotsu dagoela ai-
tortu zuen bere mintzaldian: 
“duela lau urteko ilusio berare-
kin aurkezten naiz, baina espe-
rientzia gehiagorekin, ezagutza 
handiagoarekin eta Urnietaren 
alde lanean jarraitzeko inoiz 
baino gogo handiagoarekin”.

Etxebizitza, auzo-oreka eta 
pertsonak 
Maiatzera bitarte, hiru ardatz 
nagusi izango ditu hautagai jel-
tzaleak.

Agintaldi honetan eta hurren-
goan ehunka etxebizitza eraiki-
ko dira Urnietan: “Babiloniako 
garapenean 355 etxebizitza in-
guru eraikitzea aurreikusten 
da, horietatik 270 inguru babes-
tuak”. Eta hurrengo legealdian 
Azkarateko eremua garatu 
beharko dela adierazi du. Bertan, 
beste 424 etxebizitza aurreikus-
ten dira, horietatik 318 inguru 
babestuak. “Arazoa ezagutzen 
dugu eta benetako irtenbideak 
eskaintzeko lanean ari gara”, 
gaineratu zuen  egungo alkateak.
Horrekin lotura du herri oreka-

ren eta auzoen alde egin zuen 
apustua:  “Pertsona guztientzat 
auzo erosoak, seguruak, irisga-
rriak eta atseginak nahi ditugu”,

Pertsonak dira hirugarren 
ardatza eta aurkezpenean esan-
dakoaren arabera, Urnietan 
adinekoei, gehien behar dutenei 
eta gazteen behar berriei eran-
tzungo dien zaintza eredua ga-
ratzen jarraituko dutela adiera-
zi zuen.

2020ko urritik alkate da Jorge 
Segurado Iriondo. Orduko har-
tan Mikel Pagolaren eskutik 
jaso zuen aginte-makila.

Segurado alkategaia eta, albo banatan, Arrizabalaga eta Vaquero. Aiurri

Segurado, Urnietako 
EAJ-PNVren hautagaia
2020ko udazkenetik alkate da Urnietan, eta datorren ziklo politikorako prest dago. 
Aurreko astean egin zuen bere hautagaitzaren aurkezpen ofiziala, alderdiko 
buruzagiez eta militantez inguratuta

Iñaki Mendizabal Uria,  
EAE-ANVko zerrendaburua
2007-2011 agintaldian Urnietako udaletxeko zinegotzi 
izan zen

Xabier Lasa urnieta
Iñaki Mendizabal Egia igandean 
hil zen, 82 urte zituela. Politika 
gertutik jarraitu dutenentzat 
pertsona ezaguna zen 2007-2011 
agintaldian Eusko Abertzale 
Ekintza (EAE-ANV) alderdiko 
buruzagia izan baitzen. Ezker 
abertzalea legez kanpo utzi zu-
teneko epealdian, agintaldi ho-
rretan, Urnietan aurkezteko 
aukera izan zuten. Eta euren 
partaidetza erabakiorra izan zen  
UDA plataformako Mikel Izagi-
rre alkatetzara iritsi eta EAJ-
PNV, estreinekoz, oposizioan 
uzteko. Iñaki Mendizabalek 
Gotzone Astiasaran eta Iñigo 
Alkain izan zituen talde kide 
udalgintzan, legealdi hartan.

Haren izaera pertsonalera 
gerturatzen den bertsoa idatzi 
zion Urnietako EH Bilduk, he-
riotz-oharrean: 

Kontu kantari-egon berriak
Samiel jaiak aitzaki,
azken aldia izango zela
destinoak erabaki.
Lagun artean ixtimatua
bihotz oneko izaki.
Zenbat lan ixil egindakoa
jarrera onez, fin aski.
Hagon tokitik argi egiten
jarraituk ezak, Iñaki.

Aiurriko hemerotekara begira 
jarrita, 2007ko hauteskunde kan-
painan astekariari emandako 
elkarrizketan, buru zuen zerren-
dak urnietarrei zer nolako ber-
mea eskaintzen zien galdetuta, 

honako hau erantzun zuen: 
“garbia, zintzoa eta umila izatea 
eta alderdikideek hala jokatzea. 
Ez gara saldukeriaz eta okerka 
aritzen. Herriaren parte gara 
eta herritarren premiak dira 
gure oinarri eta lehentasuna. 
Beste politika mota bat da gure 
eskaintza, politika egiteko bes-
te era bat”. Herri bizitza botatzen 
zuen faltan, eta soberan, berriz, 
konformitatea.

Oso lehiatuak izan ziren Ur-
nietan udal hauteskunde haiek; 
emaitzak begiratu besterik ez 
dago: UDAk lau zinegotzi (820 
boto), PSE-EEk lau zinegotzi 
(763 boto), EAJ-PNVk hiru zi-
negotzi (691 boto) eta EAE-ANVk 
bi zinegotzi (499 boto).

Lehen indarrak agindu zuen 
agintaldi hartan, Mikel Izagirre 
alkate izanik.

in memoriam

Iñaki Mendizabal. Aiurri



1976an jaiotakoen ospakizuna
50 urte beteta edo betetzear direnak elkartu ziren aurreko asteburuan, behar bezalako 
ospakizuna egiteko. Andoaingo hainbat tokitan lehen hitzordua eta poteoa egin ondoren, 
Oianumera hurbildu ziren bazkaltzera. Une hura betikotzeko hurbildu zen Aiurri astekaria. 
Ehundik gora lagun ziren, gehien-gehienak lagun zaharrak, eta, hainbat kasutan, aspaldi elkar 

ikusi gabekoak. Iragana gogoan hartu, loturak berreskuratu eta 50 urteak ospatzeko ehun 
ederra igaro zuten. Ez dute, ez, hitzordua berehalakoan ahaztuko. Iluntzera bitarte festa 
betean egon ziren Oianumen eta festak jarraipena izan zuen Andoainen. Argazkian, beraz, 
1976ko belaunaldia. 

Lekuz kanpoko graffitia Argazkilari finak
Leitzaran aldeko paraje ezaguna biotopo babestua da, berezitasun eta 
balio natural handikoa. Zehazki, landaredi eta fauna aberatsekoa. Aurreko 
astean grafitia agertu zen Unanibia zubian, eta Andoaingo Udalak gertaera 
salatzeko oharra argitaratu zuen. Gertaerak oihartzun zabala izan du eta 
erabatekoa izan da gaitzespena.

Urtea joan, urtea etorri, Andoaingo eta Urnietako kirol taldeak fin-fin aritu 
ohi dira kronikak, emaitzak eta ordutegiak partekatzen. Baina bada 
ezaugarri bat UKE Eskubaloi taldean nabarmentzen dena: argazki bikainak 
helarazten dizkigutela. Aurreko asteburuan ehiztariak ehizatu genituen: 
zuekin, Juankar Sanz eta Pablo Garcia. Zorionak egiten duzuen lanagatik.

gora eta behera gora eta behera

Andoaingo Udal egutegian zure 
argazkia argitaratuta ikusi nahi? 
Lehiaketa martxan da urriaren 
31ra bitarte. Saria Salkinen es-
kutik iritsiko da, eta ez nola-
nahikoa: 150 euroko saria, hila-
bete bakoitzeko bana. Lehiara 
aurkeztutako argazki guztietatik 
12 aukeratuko dira, SALKIN 
elkarteko dendetan gastatzeko 
bonotan. Pertsona berak sari 
bakarra jaso ahal izango du.
Argazki-lehiaketa hamargarren 
ediziora iritsi da. Xehetasunak, 
Andoain.eus webgunean.

Formatua: bereizmen handiko 
digitala, horizontala eta 2-10 
mega artekoa. Zabalera: 4350 px 
x altuera 2900 px. Bereizmena: 
300 ppp. Adobe RGBn JPGn for-
matuan aurkeztu behar dira 
argazkiak.

Andoaingo  
argazki-lehiaketa 
martxan da

aiurri



Urnietako Lekaio kultur etxean elkartu 
ziren gazte euskaltzaleak, Euskal Herrian 
Euskarazeko kide Estitxu Uhaldek eta Ibon 
Leibarrek emandako hitzaldiarekin hasi 
zuten eguna.Euskararen berpizkunde 
aldien errepasoa eginez hasi zuten 
solasaldia. Egun, euskararen ezagutza 
zabala bada ere, hizkuntzaren erabilera 
eza kezkagarria dela ohartarazi zuten. 
Euskal Autonomia Erkidegoan gazteria 
belaunaldirik euskaldunduena, jakintzari 

dagokionean behintzat, bada ere, “euskara 
euren artean normalizatu izanak, 
balitekeela kontzientzia falta ekarri izana” 
zioten. Nolanahi ere, gazteengan karga 
gehigarririk ez zuten jarri nahi izan, 
euskararekiko ardura “denona baita”. 
Gainera, euskara “egiturazko arazoa” 
denez, “norbanakoak epaitzeak ez duela 
zentzurik” gehitu zuten, eta euskararen 
“berpizkundeak politikoa” izan behar 
duela.

Hizkuntza eta nazio auzia “ahul eta 
bigarren planoa batean” daudela eta 
“egungo indibidualismoaren gorakadak” 
euskararen kontzientzia faltan ere eragina 
dutela aditzera eman zuten. Hala, 
euskararen ezagutza hazita ere, ez 
erabilera ezta hizkuntza gaitasuna ere ez 
direla handitzen azaldu zuten.

Euskarak arlo guztietan egon behar 
duela presente aldarrikatu zuten, “rapa 
modan baldin badago, ba hori ere euskaraz 
egingo dugu”. Euskaraz ikaste hutsak “ez 
baitu bermatzen jendea euskaraz biziko 

denik edo Euskal Herria euskaldun bat 
eraikiko denik”. Halaber, euskara 
eskakizunak “ez direla betetzen ari” salatu 
zuten.

Halere, berriro ere pixkanaka euskararen 
aldeko borrokak agendatan sartzen ari 
direla nabarmendu zuten, Burrunba taldea 
bera horren adibide izanik.

Hitzaldiari amaiera eman aurretik, 
bertaratu zirenak talde txikitan banatuta 
hausnartzeko ariketa batzuk egin  
zituzten, begirada desberdinak 
partekatzeko.

Eguneko lehen hitzordua, hitzaldia

EHEko Estitxu Uhalde eta Ibon Leibar hizlari aritu ziren Lekaion. Aiurri

Erredakzioa urnietA
Ehun bat lagun bildu zituen 
euskararen aldeko Astigarraga, 
Hernani eta Urnietako gazteen 
mugimenduak Plazido Mujika 
plazan antolatu zuen bazkariak. 
Bazkariaren amaiera aldera, 
Iker Ormazabal "Tturko" eta 
Iker Goñi bertsolariek saio po-
lita entzuteko aukera eduki 
zuten. 

Gehientsuenetan umorea era-
biliz, bi Hernnai eta Barakaldo-
ko bi bertsolariak ederki asko 
moldatu ziren Irati Zinkunegik 
jarritako gaiei arrazoi bikaine-
kin erantzuterako orduan. Zin-
kunegik proposatuta, aktualita-
teko zenbait ukitu behar jorra-

tu zituzten. Hala nola: Astiga-
rraga, Hernani eta Urnieta he-
rrietatik zer duten gogoko eta 
zer ez; Zeruene izeneko etxebi-
zitza egitasmoa Donostian; Do-
nostian parranda egiten dute-
nentzat Buruntzaldera irteten 
den autobusa; gazteen artean 
euskara erabilera igotzeko for-
mula; edota, hitza asmatzearen 
jokoa (Kontxi, Petanka, Lazkao 
Txiki, eta, Marikarmen 87 ur-
teko etxegabetua); Sanmiel jaie-
kin lotuta, entzuleen artetik 
identifikatzea nork izan zuen 
istripua goitibeherekin, nork 
irabazi zuen tortilla lehiaketa, 
edota, nor den Potato edo Aimaz 
taldeen jarraitzailea.

Anekdoten atalean, aipatzekoa 
da bertsolariek heldu behar izan 
zioten hitza asmatzearen jokoan, 
entzuleek eurek erabaki zutela 
zeintzuk ziren hitz horiek, eta 
tartean “petanka” hautatu zu-
tela. Badu bere azalpentxoa 
hautaketa horrek: arratsaldero, 
herriko petanka zaleak, gogoko 
duten joko horretan aritzeko 
bildu ohi dira Plazida Mujika 
plazako estalpean. Hartarako 
asmoa zeukaten larunbat arra-
tsaldean ere, baina bazkariare-
kin eta bertsolarien saioarekin 
egin zuten topo, Dendaberriko 
tabernaren terrazan kafea har-
tzera konformatu behar izan 
zuten.

Dozenaka lagun elkartu zen Plazido Muxika plazan, aurreko larunbatean, gazteek antolatu zuten Burrunba egunean. Aiurri

Gazteak, euskararen alde
Burruntza eguna ospatu zuten Urnietan, larunbatean, eskualdeko gazte euskaltzaleen 
eskutik. Euskal Herrian Euskarazeko kideen hitzaldiaren ostean, bertso bazkaritarako 
bildu ziren gazteak Plazido Muxika plazan

Euskararen erabilera apala kezka iturri izan da Burrunbako 
kideentzat. Datu soziologikoen arabera, Hernanin erabilera % 33 
ingurukoa da. Eta askoz apalagoa, berriz, Astigarragan eta 
Urnietan. Burrunba taldea 2022an sortu zen Hernanin eta orain 
Beterri-Buruntzako beste udalerrietara zabaltzeko ahalegin betean 
dira. Horren lekuko izan zen Urnietan aurreko asteburuan egin 
zuten aurkezpena. 

Ekimenak segida izango du. Izan ere, hitzordu berriak dituzte 
buruan. Honatx, Burrunbako kideen gonbita: "datorren urriaren 
16an asanblada irekia antolatu dugu Hernaniko Biteri Kultur 
Etxean, arratsaldeko 18:00tan hasita, eta bertara gonbidatu nahi 
ditugu euskaltzale gazte guztiak".

Hurrengo bilkura, urriaren 16an

Burrunbako bi kide, Plazido Muxika plazan. Aiurri

Jon Ander Ubeda andoain
Euskarazko fimearen estreinal-
dia izango dugu asteburu hone-
tan eta bertan Andoaingo gazteak 
paper txikia betetzen du. Akto-
re ezagun askoren artean, gai-
nera. Tartean, une gozoa bizi 
duten Urko Olazabal, Itziar Ituño 
eta Aitor Etxeandia. Eskarmen-
tudun aktore handiak ez dira 
falta, hala nola, Patxi Biskert 
eta Josean Bengoetxea. Trailerra 
ikusita, giro iluna eta misterio-
tsua nagusitzen da. Western gisa 
definitu dute, baina ez desertuan 
eginiko horietakoa. “Inurri 
itsuak” kostaldean grabatu da. 
Zer da filmak kontatuko diguna? 
Sinopsiak gaia eta garaia azaldu 
digu: 1935. Ekaitz gogor baten 
ondorioz, barnean tonaka ikatz 
dituen itsasontzi ingeles bat 
hondartu egin da. Gauean, Al-
gortako herritarrak kostaldean 
bildu dira urre beltza erreska-
tatzeko. Sabas Jauregik zorte-
kolpetzat jotzen du jazoera; 
Josefa emazteak, berriz, seinale 
txartzat. Josefaren erreguei ja-
ramonik egin gabe, Sabasek 
ekaitzera eramango ditu semeak. 
Hortik aurrera… filma ikusteko 
gutxienez bi arrazoi daude. Lehe-
na, euskarazko film berri bat 
dela. Bigarrena, andoaindar 
gaztea ikusteko aukera dugula.
Madrilen ari da ikasten eta es-
treinaldiaren atarian telefono 
bidezko elkarrizketa egin dio 
Aiurri astekariak.

Zure lehen esperientzia al da zine-
ma munduan?
Extra lanetan aritu izan naiz 
hainbatetan baina oraingoan 
paper txiki bat egiten dut. Fil-
mean, esaterako, Sabas Jaure-
gik erabaki bat hartzen du eta 
herriko familia bateko kide 
naiz. Gaiztoaren papera betetzen 
dut baina ezin dut ezer gehiago 
aurreratu. Euskaraz da baina, 
hori bai, bizkaiera nagusitzen 
da.

Estreinaldia aste honetan da eta 
Andoainen bertan ikusteko aukera 
izango da.
Halaxe da. Oso pozik nago he-
rrian bertan ikusteko aukera 
izango delako. Lagunei esan diet 
sikiera ni ikustera hurbil dai-
tezela Bastero Kulturgunera. 
Zinemaldian egin zen aurre-
estreinaldia eta lantalde oso 
poz-pozik zegoen.
Beldurra, misterioa… nolako filma 
da?

Zuzendariak western generoa 
aipatu du. Zinema beltza da, 
istorioa eta pertsonaiak beltz 
samarrak direlako.
Nola gogoratzen duzu filmaketa?
Binai etxeak deitu ninduen iaz-
ko urtearen hasieran, ESCIVIn 
ikasten ari nintzela. Pertsonaia 
eskaini zidaten eta baiezkoa esan 
nien. Elorrion eta Bizkaiko kos-
tan egin nituen grabaketa saioak 
eta Urko Olazabal, Itziar Ituño… 
aktoreak oso gertukoak eta atse-

ginak izan ziren gurekin. Lehen 
grabazio eguna arratsaldeko 
19:00tan hasi eta goizeko 08:00ak 
arte luzatu zen. Niretzat sekula-
ko esperientzia izan da.
Zer izan zen grabaketan zailena?
Borrokaldiak irudikatu ditugu 
bi eszenatan. Ikuslearentzat 
gertaera dramatikoak dira bai-
na grabatzeko oso dibertigarriak 
izan ziren. Haietako batean behia 
tartean zen. Animalia da eta 
ustekabean marruka hasten zen. 
Hari ezin zaio isiltzeko edo ge-
ratzeko agindu… algara handiak 
egin genituen. Borrokaldiak izan 
dira grabatzen zailenak eta, era 
berean, dibertigarrienak.
ESCIVIko zikloa amaitu eta orain 
arte dramatikoa ikasten ari zara.
Madrilen nago, bai. ESCIVIn 
zinema munduari loturiko gau-
za asko ikasi nituen eta, bere-
ziki, taldean aritzea, konpromi-
soa eta elkar laguntzea. Oroi-
tzapen onak gordetzen ditut.
Monologista aritu zara ere, esan 
digutenez.
Binai eskolatik luzatu zidaten 
proposamena. Ezer gutxi nekien, 
Kaletxikin ikusi ditudanaz ha-
rago. Ez nuen nire burua ikusten 
horrela. Infernua iruditzen zi-
tzaidan, hasieran, baina bost 
minutuko bakarrizketa bat egitea 
lortu nuen. Jendea nire lanarekin 
gozatzen ikusteak bete ninduen 
eta aktore munduan lan egitea 
amesten dut. Komikoa izatea, 
adibidez.

Borja Muñoz Medina, 20 urteko gazte andoaindarra. Aiurri Urko Olazabal eta Kimetz Etxabe aktoreen atzean ageri da, txapela jantzita, Borja Muñoz. Aiurri

Borja Muñoz 
Andoaingo gaztea 
"Inurri itsuak" 
film berrian
20 urteko gaztea da Borja Muñoz Medina eta Bastero Kultuguneko pantaila handian 
ikusiko dugu asteburu honetan. Aktorea, monologista, komikoa... bide hori urratu 
nahi du Madrilen arte dramatikoa ikasten ari den bitartean

protagonista



Jon Ander Ubeda andoain
Gipuzkoako zenbat Mari Karmen 
laguntzen ari zarete Etxegabetzeak 
Stop Desahucios erakundean?
Une honetan 16 kasu ditugu, 
etxegabetzeko mehatxupean 
daudelako edota alokairua amai-
tzen zaielako arazoetan daude-
lako. Kasu gehienak udaletako 
gizarte zerbitzuetatik iristen 
zaizkigu. Bitxia da zeren eta 
udal administrazioak erantzuna 
edo alternatiba eman behar luke 
kasu horietan. Baina alternati-
barik existitzen ez denean gu-

gana jotzen dute kalean protes-
taren bidez eragin genezan.

16 horietatik 2 kasutan etxe-
gabetze-aginduak berehala ger-
ta daitezke, bertan bizi diren 
maizterrei data zehatza ezarri 
baitiete.

Euskadiko datu orokorrak 
emango dizkizut egoera testuin-
guruan jar dezagun. 2025ean 
974 etxegabetze-agindu bidera-
tu ziren justizia administrazio-
tik. Gauzatu ziren etxegabetzeez 
ari gara. % 60,2ko igoera da 
hori, 2024ko datuekin alderatu-
ta. Mailegua ordaindu ezinik 
zeuden kasuen igoera ere eman 
zen 2025ean, eta horiek ere etxe-
gabetzean amaitu ziren. Kontuan 
izan Euriborra %3tik gora igo 
dela eta horrek maileguen igoe-
ra ekarri du eta, batez beste, 

200 euro hileko, eta horrek etxe 
barruko ekonomian eragin zu-
zena duela. Ahaztu gabe erre-
gaiak, elikagaiak eta abarretan 
izaten ari den igoera. Beraz, 
alor horretan, etxegabetzeak 
handitu dira.

Datu osoak aintzat hartuta, 
etxegabetze guztien % 80 alo-
kairuzko etxebizitzei dagokie.
Mari Karmen adineko emakumea-
ren etxegabetzearen harira eta 
Espainiako Kongresuak auziari 
loturiko 2 dekretu atzera bota ostean, 
iritzi artikulua argitaratu duzue PP, 
Vox eta Junts gogor kritikatuz. 
Etxegabetze bakoitzaren aurrean 
PPren egoitzaren atarian protesta 
egingo duzuela adierazi duzue.
Erantzule zuzenak dira, gizarte-
babeserako neurriak baliogabe-
tu dituztelako. Hartu duten 
erabakiarekin milaka pertsonen 
bizitza txikituko dute. Herriki-
deak dira eta babesa merezi 
dute. Deshumanizazio kanpaina 
baten aurrean gaude. Inkioku-
pazioa etxegabetzearekin nahas-
ten dute eta, lastoa eta garia 
bereizten ez badakite, ez dute 
agintea hartzeko gaitasunik 
erakusten. Jakitun ziren, dekre-
tuen aurka botoa ematean, mi-
laka pertsonen bizitza-proiektua 
suntsitzear zirela. 
Hizpide dugun kasua lehertu zenean 
zu izan zintudan gogoan. Albisteak 
lurrikara eragin zuen baina zuek, 
dagoeneko, antzeko kasu ugari 
ezagutu dituzue kamerarik eta fo-
korik gabe eman direnak.
Pertsonen zaurgarritasuna tokian 
tokiko gizarte zerbitzuek agerian 
uzten dutenean eta bitartekoak 
jartzen ez direnean, bere garaian, 
etxegabetzeen tsunamia bazeto-
rrela iragarri genuen. Gehitu 
horri epaitegietatik kanpo era-
bakitzen diren milaka kasuak: 
Eusko Jaurlaritzak dagoeneko 
iragarri du aurten 26.000 alokai-
ru-hitzarmen bertan behera 
geratuko direla. Horietatik, 9.000, 
Gipuzkoan. Kasu horietan guz-
tietan etxebizitzaren jabeak 
alokairua igoko die berari ego-
ki deritzon kopurua. Jabeek 
espekulaziorako aukera izan 
dezakete.

Merkatuaren logika argudia-
tuko dute eta, egun, erreferen-

tziazko kopurua Idealistak ezar-
tzen duena da eta hori errefe-
rentzia espekulatibo bat da. 
Zeren eta notariotza bidez sina-
tzen diren hitzarmenak, oro har, 
% 30 baxuagoak dira. Baina 
hedabide handiek ez dute nota-
riotzatan nagusi den batez bes-
tekoa aipatzen, Idealistak ezar-
tzen duena baizik. 
Etxegabetzeen gehiengoa, beraz, 
alokairuzko etxebizitzak dira.
Halaxe da. Zergatik? Oso sinplea 
da: hilabete amaierara estu an-
tzera iristen ari den familiari 
alokairua nabarmen igotzen 
bazaio, % 20-40 artean, jasan-
gaitza da egoera. Egin kontu, 
alokairuen kasuan hilabete ba-
kar batean ordaintzeari uko 
egiten badiozu, ez dago kasu 
hori defendatzeko modurik. Ez 
dago defentsa posiblerik eta ja-
beak nahi badu etxetik bota 
zaitzake profil ekonomiko han-
diagoa duen bezero baten alde 
eginez. EAEn berrituko diren 
26.000 hitzarmen horietako asko 
eta asko etxegabetzeko arriskuan 
daude.
Hauteskundeak deitu dituzte eta, 
antza, dekretuak indarrean jartze-
ko gaitasuna izan lezake Diputazio 
Iraunkorrak. Ondorioz, aipatzen 
dituzun milaka kasu horietan era-
gingo luke.
Hori dirudi. Erabaki hori har-
tzeko gaitasuna dute, baina 
hauteskundeak hain gertu izanik, 
eta gobernua eskuinak eskura-
tuz gero, PPk hartuko duen lehen 
neurrietakoa dekretu hori ber-
tan behera uztea izango da. 
Ayusok dagoeneko esan du ez 
duela hirigintza-merkatuan era-
gin nahi.
Putre-funtsak deritzonak hiribu-
ruetan aurki daitezke ala uste bai-
no zabalduago daude?
Askatasunez jarduteko ekosis-
temak bilatzen dituzte eta Do-
nostia edo Bilbo oso erakarga-
rriak dira haientzat. Hiriburu 
garestienak dira eta, ondorioz, 
espekulaziorako aukera gehien 
dituzten hiriburuak dira. Orain 
arte erregulazio eza nagusi izan 
da eta hori inbertsio-funtsek 
bereziki maite duten egoera da. 
Hein batean, Eusko Jaurlaritza 
konturatu da ezin duela Ayuso-
ren eredua jarraitu. Merkatuan 
eragin behar da, esaterako, etxe-
bizitza-turistikoen moratoria 
aplikatuz. Hori egin dute Do-
nostian. Baina noiz egin dute? 
Auziak eskuetatik alde egin 
dienean. Lehenik bidea egiten 
utzi zieten, inbertsio-funtsei 

Marce Garcia Carpio andoaindarrra Etxegabetzeak Stop Desahucios erakundeko kide da. Aiurri

"egun, etxegabetze 
guztien % 80 
alokairuzko 
etxebizitzei 
dagokiE"

"2025ean 974 
etxegabetze-agindu 
bideratu ziren 
euskadiko justizia 
administraziotik"

"Familia askori 
nabarmen  
igo zaio 
alokairua"
marce garcia CARPIO etxegabetzeak stop gipuzkoa
Mobilizazio sozialak, bertan behera geratzen diren dekretuak eta hauteskunde 
orokorren deialdia. Bor-bor dago aktualitatea eta, sorburua, adineko baten etxegabetzea

askatasun osoa emanez, eta, 
ondorioz, alokairu egonkor asko 
erabilera turistikorako bidera-
tuz. Etxebizitza kopuru handia 
horretara bideratu denean kon-
turatu dira etxebizitza eskura-
tzeko aukerak desagertu egin 
direla. Eta orduan, bai, morato-
ria ezarri dute.

Donostian, esaterako, inbertsio-
funtsen esku dauden hainbat 
etxebizitza hutsik daude eta 
alkateak merkatuan jartzeko 
erregutu die. Baina ez zaie me-
sedea egitea eskatu behar, ha-
rago joan behar du alkateak. 
Behartu egin behar ditu. 

Beraz, putre-funtsak hiribu-
ruetan ohikoak dira baina Eran-
dioko kasua, esaterako, aski 
ezaguna egin da egun hauetan. 
Ehundik gora lagun etxebizitza 
galtzeko zorian daude.
Badira etxebizitza bat baino gehia-
go duten pertsonak. Eta badira 
jabetza ugari dituztenak, nagusiki, 
inbertsio-funtsak. Batzuk eta bes-
teak bereizteko pedagogia falta 
da?
Hasteko eta behin, baliogabetu 
dituzten dekretuetan etxejabeen-
tzat dedukzio fiskalak aurrei-
kusten dira. Eta hori oharkabean 
igaro da. Giroa hain polariza-
tuta egonik badirudi neurri 
horiek ez direla azpimarratzeko 
modukoak. Pedagogia, bereziki, 
etxebizitza politikan egin behar 
da. Egun dagoen desinformazioa 
ikaragarria da. Pertsona bakoi-
tzak bere iritzia du. Gaia men-
deratzen dut, legeak ezagutzen 
ditut baina kalean “cuñadismo”a 
nagusi da. Alderdi politikoen 
dogmen menpe daude, behin eta 
berriro errepikatzen dituztenak. 
Alderdi politikoak dira argudio 
faltsu horien erantzuleak eta 
hedabideek bozgorailua ematen 
diete argudio horiei.

Zein da errealitatea? Dogma 
nagusia jabetza da. Maiz erre-

pikatzen den esaldia honako 
hau da: “etxebizitza baten jabe 
naiz eta, ondorioz, nahi dudana 
egin dezaket”. Nahi duena egin 
dezake pertsona horrek ibilgai-
lu batekin, akaso, baina etxebi-
zitzarekin “nahi duena” egiteak 
ondorioak ditu beste pertsonen-
gan. Etxebizitzaren Legeak, 
esaterako, etxebizitzak duen 
funtzio soziala jasotzen du. Ja-
bego pribatua ez da sakratua, 
mugatua da. Etxebizitzak duen 
funtzio sozialagatik. Akaso, ez 
da jabegoaren gustuko hizpide 
izan dudan dogma hori tarteko. 
[Espainiako Konstituzioaren 47. 
artikuluak honako hau jasotzen 
du: Espainiar guztiek etxebizitza 
duin eta egokia izateko eskubi-
dea dute. Botere publikoek beha-
rrezkoak diren inguruabarrak 
bultzatu eta bidezko arauak 
ezarriko dituzte, eskubide hori 
eragingarria izan dadin; eta, 
espekulazioa desagerrarazteko, 

interes orokorraren arabera 
arautuko dute lurzoruaren era-
bilera].
Udalerri mailan gehiago egin dai-
teke? Zein da Foru Aldundiek eta 
Eusko Jaurlaritzak bete dezaketen 
papera?
Aldundien ahalmena eskasa da. 
Eusko Jaurlaritzak du ahalmen 
handiena eta udalerriek neurri 
asko har ditzakete. Zer gertatzen 
da udalerrietan? Kargudun as-
koren prestakuntza falta. Eza-
gutza maila exijitzen diegu, alor 
askotan, eta etxebizitza alorreko 
erronkei aurre egiteko, esatera-
ko, ez daukate nahikoa ezagu-
tzarik.

Udalerrietan alokairura bide-
ratutako laguntzak eman dai-
tezke –estatu mailatik iristen 
direnen osagarri bilakatu dai-
tezkeenak–, errekarguak edo 
hobariak ezarri ondasun higie-
zinen gaineko zergan, udal etxe-
bizitza-parkea sustatu… Horiez 
gain, Andoainen, Udalak bazituen 
hainbat etxebizitza eta Aloka-
bideren esku utzi du horien 
kudeaketa. Etxebizitza politikan, 
udalerri mailan, alternatiba 
ugari dago. Argi utzita, halere, 
eskumen handiena erkidegoen 
esku dagoela.
Zer nolako harremana du Etxega-
betzeak Stop Desahucios erakun-
deak Sindicato de Inquilinas eta 
antzeko erakundeekin?
Alor beretsuan lan egiten dugu. 
Badago alde nabarmena: gure 
garaiko testuinguruari erantzu-
nez Hipotekak Kalteturikoen 
Plataformak (PAH) sortu ziren 
han eta hemen. Garai hartako 

etxegabetzeak, nagusiki, maile-
gua hitzartuta zutenenak ziren. 
Denborarekin egoerara egokitu 
eta etxebizitza-politika osoan 
eragiten ahalegindu gara. Sin-
dicato de Inquilinas delakoak 
nahikoa ordezkaritza badu eta, 
ondorioz, milioika pertsonen 
eskubideak defendatzeko gaita-
suna ere bai. Oreka eskatuko 
nuke, polarizazio egoera batetik 
ez baitira arazoak konpontzen. 
Kontuan hartu behar da kasuis-
tika osoa. Demagun etxejabe bat 
egoera zaurgarrian dagoela. 
Maizterrak merezi duen babes 
berbera zor zaiola uste dut. Ho-
rrelako kasuak gertatzen dira.
Greba Orokorra erreminta baliaga-
rria izan daiteke? Eta Hauteskunde 
Orokorrak deitzea? Zein da zure 
iritzia?
CEOEko presidente Garamendik 
legez kanpokotzat jo du ez dela-
ko lan auzi bat. Ikusi behar 
sindikatu nagusiek zer dioten, 
etxebizitzaren arazoa soldatari 
eta lanari oso lotuta dagoelako. 
Greba egiteko arrazoi indartsua 
dela deritzot. Presioa eragiteko 
beste modu bat da.

Hauteskunde Orokorrak deitzea 
etorkizuneko legeei oso lotuta 
dago. Bertan behera gera dai-
tezke lege asko. Denis Itxaso 
Sailburua Vienako eredua eza-
gutzen egon da berriki. Eredu 
hura duela ehun urte baino 
gehiago abiatu zen eta ibilbide 
horri eutsi diote. Agintean nor 
egon den erreparatu gabe. Hori 
ez dago argi hemen eta 4, 8, 12 
urtean behin legeak eta etxebi-
zitza politikak aldatzen baditu-
gu ez da inolako irtenbiderik 
lortuko. 

Agintean jartzen direnak PP 
eta Vox baldin badira atzerapen 
galanta biziko dugu alor askotan. 
Euskal Kontzertua ere ezbaian 
jar dezakete, pentsa. Atzerapena 
ikaragarria litzateke.

Etxebizitzaren alorrean aldundien ahalmena eskasa da. Eusko Jaurlaritzak du handiena eta udalerriek neurri asko har ditzakete. Aiurri

"udalerri mailan, 
alternatiba ugari 
dago. baina 
eskumen handiena 
erkidegoek dute"

Ardo-dastaketa igande eguerdian izan zen. Aiurri

Ohi bezala, ehunka platertxo zerbitzatu zituzten Urnietan. AiurriEhunka pintxo banatu zituzten. Aiurri

Bertako sagardoa dastatzeko aukera izan zen. Argazkian, Altuna. Aiurri

Erredakzioa urnieta
Ohitura bilakatu da Sanmielen 
osteko igande arratsaldeko hi-
tzordua. Sagardoa, haragia, 
erromeria... elementu erakar-
garriak ez dira gutxi urnieta-
rrentzat. Ekimenak, gainera, 
izaera solidarioa du eta, aurten, 
Pausoka elkarteko kideentzat 
izango da igande arratsaldean 
jasotako dirua. Dena esatera, 
eurek hartu zuten pintxoak 
zerbitzatzeko ardura. Azkenean 
euririk ez eta ateri eutsi zion 
eguraldiak. 

Pausokoa elkartekoak aritu ziren zerbitzari lanetan Egape ikastolako jolastoki estalian. Aiurri

Baserritarren eguna
Urriko lehen igandea ospakizun eguna da Urnietan, Baserritarren Eguna ospatzen 
baita. Sanmielak erabat utzi aurretik, hitzordu gehiago izan zen aurreko asteburuan: 
musika, kirol hitzorduak, ardo dastaketa eta haragi-dastaketa

Hitzorduak aurrera egin ahala, herrikideak hurbilduz joan ziren 
Kontzejupera. Lanean aurkitu genuen Mikel Pagola Batzokiko 
kidea eta hitzorduari buruzko xehetasunak eman zizkion Aiurri 
astekariari: "2014. urtetik hona, Urnietako Batzokiak urtero-urtero 
antolatzen du ardo-dastaketa Errosarixo Ama Birjinaren igandean. 
Munduko ardoak deritzan ekimena, nagusiki, hemendik kanpo 
egon daitezkeen hainbat ardo zuri, ardo gorri, eta beltzak 
dastatzeko aukera izatea. Era berean, hitzorduaren baitan, jendea 
elkarrekin egoteko eguna da. Gure xedea jaietako ekitaldien 
antolakuntzan partaide izatea da eta gustura gaude jendearen 
erantzunarekin".

Ardo dastaketa, 2014tik hona

Mikel Pagola, Batzokiko kidea. Aiurri

Erredakzioa andoain
Herri kirolekin eta bertsoekin 
eman zitzaien hasiera Xoxokako 
jaiei, auzoan aspaldikoa den 
tradizioak agintzen duen eran, 
eta eguraldia lagun izan zutela. 
Goiz polita eskaini zuten Beñat 
Telleria eta Gorka Etxeberria 
harrijasotzaileek eta Julen Ga-
birondo eta Ugaitz Mugertza 
aizkolariek. Haiekin batera, 
Mikel Artola eta Unai Gaztelu-
mendi bertsolariek. 45 eta 60 
ontzako enborrekin egin zuten 
lana aizkolariek; harrijasaoi-
tzaileek, berriz, 160 kg.ko errek-
tangularrarekin, 125 kg.ko ko-
parekin, 113 kg.ko harri balda-
rrarekin , 113 kg.ko kubikoa eta 
100 kg.ko bolarekin.

Azken saio konbinatua, bina-
ka jarrita, gertatu zen lehiatue-
na eta ikusleen begietara bizie-
na. Lau proba gainditu behar 
zituzten eta lasterka izan azke-
na; une horretara indarrak jus-
tu-justuan iritsi ziren laurak  
eta segundo gutxirengandik 
nagusitu zen Mugertza-Etxebe-
rria bikotea.

Bertsolarien arrazoiak
Xoxoka aldera etorri dira azken 
urtetan bizitzera Mikel Artola 
alegiarra eta Unai Gaztelumen-
di añorgarra, eta herri kirolariek 
saioa bukatu ondoren mikrofo-
noa hartu zuten une beretik 

ondo erakutsi zuten badaukate-
la auzoaren berri.    

Bertsolariak ez dauude ohitu-
ta astelehen goizean kantatzen 
hastera, eta hortik heldu zioten 
saioari, ahaztu gabe Xoxokan 
ari zirela. 

Mikel Artola:
Atzo igandea eta eguna
pasatu genduen lasai.
Gaur astelena eta berriz e 
egin behar omen da jai.
Nola ez gera hona etorriko 
Xoxoka aldera, bai.
Ehiza garaia hasi da eta
Xoxokan festa ere bai (bis)

Unai Gaztelumendi:
Ehiza garaia hasi da eta
ireki degu kaiola.
Lotsa guztiak ahaztuko dira,
galduko degu kontrola.
Baino kezketan etorria naiz
zuri begira nagola,
gaur lanerako motibatuta
etorri al zera, Artola? (bis)

Mikel Artola:
Lan asko ez det egiten eta
azala daukat leuna.
Zerorrek ere horretarako
ez dezu itxura txukuna.
Pentsatzen jarri ezkero hauxe
izango degu, laguna:
jubilatuak eta alperrak
elkartzen geran eguna.

Unai Gaztelumendi:
Jubilatuek eta alperrek
zer daukate ba txarretik?
guk ere fama pixka-pixka bat
izan degu alperretik.
Gaur ere hori nabaritzen da
eta nik hori badakit.
Izerditan e hasiak gaude
lanean hasi aurretik (bis)

Xoxokako jaiak atal berezian, 
Aiurri.eus gunean aurki daitez-
ke aurtengo jaietako argazki-
bildumak, bideoak eta egitaraua. 
Asteleheneko aukeraketa bat 
eta, nola ez, ostegunetik igan-
dera bitarte egingo diren gra-
baketak.

Jaietarako prest 
dira Xoxokan
Lehen hitzorduak astelehenean egin zituzten, hala nola, bertso-saioa eta herri-kirol 
erakustaldia. Ostegunean hasita, hitzorduak bata bestearen atzetik kateatuko dira: 
gau sorpresa, kirol hitzorduak, erromeria, euskal dantzak, sagardo dastaketa...

Beñat Telleria eta Gorka Etxeberria harrijasotzaileak, lanean. Aiurri Ugaitz Mugertza eta Julen Gabirondo, elkarri begira. aiurri

Mikel Artola eta Unai Gaztelumendi, astelehen eguerdian. aiurri

egitaraua
URRIAK 8
OSTEGUNA

17:30 Zezen txikiak eta poniak.

20:30 Zahagi-ardoa.

22:30 Gau sorpresa. 

URRIAK 9
OSTIRALA

18:00 Herri Kirolak: Xoxoka-Alkiza.

20:30 Bertso afaria.

01:00 Komerik Taldea.

03:00 Gaupasa DJ Oattolo. 

URRIAK 10
LARUNBATA

11:30 Hamaiketakoa.

11:30 Gaztelu puzgarriak.

12:30 Aizkora erakustaldia.

15:00 Mus azkarra txapelketa.

16:00 Gaztelu puzgarriak. 

17:00 Andoni magoa.

17:30 Toka, karabina eta txokolatea.

20:30 Betizu jatea, plazan. 

00:30 Itzal taldea. DJ Dreams. 

URRIAK 11
igandea

12:00 Egape Dantza Taldea. 

13:00 Meza.

17:30 Xoxoka-Poxta Zahar.

18:30 Sagardo dastaketa.

18:45 Iruzta taldea. Festa amaiera.

20:30 Festen amaiera.

23:00 DJ Biki Bikiak.

Jon Ander Ubeda andoain
Metrokoadroka konpainiak “Bi 
baso bat ur” antzezlana taula-
ratuko du ostiral honetan, Bas-
tero Kulturgunean. Iluntzeko 
19:30etan hasiko da eta sarrerak 
egunean bertan leihatilan dau-
de salgai. Oier Guillan konpai-
niako kideak ikuskizunaren 
xehetasunak eman dizkio Aiurri 
astekariari.

Egoera traumatikoak, iragan kora-
pilatsuak gainditzeko umorearen 
erabilera aldarrikatzen duzue. Azal-
duko zeniguke hori?
Taldean aspalditik ari ginen 
tratu txarren gaiari heltzeko 
gogoz, baina ez genuen ikuspun-
tu egokiarekin asmatzen. Guk 
nekez eramango genuke istorio 
bat oholtzara umorerik edo jo-
lasik gabe, teatroa horrela uler-

tzen baitugu. Egin genuen testu 
bat idazteko saiakeraren bat, 
baina oso leku ilunetara erama-
ten gintuen. Halako batean, 
“Artxibo biluzia” obrari loturi-
ko lantegi batean, Miren Azka-
ratek aipatu zuen berak ezin 
izango ziola tratu txarrekin zuen 
esperientziari aurre egin umo-
rerik gabe. Horrek salbatu zio-
la nolabait. Ideia horrek ate bat 

zabaldu zigun, eta aztertzen hasi 
ginen umoreak eta ebatsia izan 
den alaitasunerako grinak trau-
ma baten osteko prozesuan joka 
dezakeen papera. Mireni berari 
eskaini genion idazketan parte 
hartzea, elkarrizketa asko ere 
egin genituen, eta horrela iritsi 
ginen “Bi baso bat ur” obrara. 
Beti defendatu izan dugu umo-
rearen bitartez edozeri buruz 
hitz egin daitekeela, umoreak 
sortzen duen gertutasunak la-
gundu egiten duela gai sakonei 
buruz hitz egiterakoan ere, umo-
reak ez duela zertan errazkeria 
izan. Zentzu horretan, tratu 
txarren gaia hartuta inoizko 
erronkarik handiena hartu dugu, 
nahi genuelako jendeak barre 
egitea, eta era berean, gaiaren 
garrantziarekin eta konplexu-
tasunarekin bat egitea.
Eta hori obrara nola eraman duzue? 
Musikak eta dantzak garrantzi be-
rezia dute.
Gaiari buruzko ikerketan diso-
ziazioaren gaia atera zen, nola 
trauma baten ostean banaketa 
bat eman daitekeen, adibidez, 
gorputza eta gozamenari loturi-
ko bizipenen eta trauma jasan 
duen pertsonaren barne bizipenen 
artean. Dantza hor kokatu genuen, 
plazerera abandonatzea nolabait 
badelako disoziazio horretan 
presente dagoen ezaugarri bat, 
plazerean zure minaren kontro-
la galtzeari beldurra. Hari ho-
rretatik tiraka, obrako pertsonaia 
nagusiak duen dantzarako ezin-
tasuna disoziazio horren meta-
fora bilakatu zen, eta teatroari 
dagokionean aktoreekin jolasa 
egin ahal izateko abiapuntu bat.
Taldean egiten duzue lan Metro-
koadrokan. Zuzendaritza lanetik 
hasita, Oier.
Teatroa definizioz talde lana da, 
edo izan beharko luke. Rolak 
banatzea eta kide bakoitza gau-
za batean edo bestean espeziali-
zatzea ez du zertan egon kon-
traesanean talde lanarekin. 
Zuzendariaren rola, adibidez, ez 
dugu ikusten agintearen gisan, 
zuzendariak ez du zertan izan 
gauza guztien erantzuna. Zuzen-
dariak batez ere kanpo begirada 
bat eskaintzen du, publikoak 
ikusten duena eta publikoak 

ikustea nahi genukeena atzeman 
dezake, eta hori oso zaila da 
ikusten aktoreentzat oholtza gai-
netik. Zuzendaria talde osoaren 
frontoia da, funtzio bat betetzen 
du beste edozeinek bezala, eta 
taldearekiko entzumenean oina-
rritu behar da, taldekide bakoi-
tzak bere lekutik baduelako 
obrari buruzko informazio bat 
besteek ez dutena. Zentzu horre-
tan, saiatu izan gara zuzendari-
tza partekatua egiten ere, kanpo 
begirada hori ahalik eta anitze-
na eta negoziatuena izan dadin.
"Bi baso bat Ur" antzezlanaren 
izenburua azaldu daiteke obra iku-
si gabe? Ala erantzuna bertaratzen 
direnentzat gorde behar da?
Ez, kar-kar, ez dago misterio 
handirik. Dantzari loturiko me-
taforaren zati bat da. Hasieratik 
irudi bat izan genuen argi en-
tsegu gelan inprobisazioak egi-
ten hastean: lau pertsona dan-
tzaleku baten erdian izozturik, 
bakoitzak eskuan baso bat ur 
duela. Pertsonaia nagusiak azal-
tzen du nola dantzarako ezinta-
suna sentitzen duenean baso 
baten atzean ezkutatzen den, 
dantzalekuko barran bermatuta. 
Obra ikusita hobeto ulertuko 
da, noski, baina irudi hori ka-
tarsi batera heltzeko gakoa izan-
go da piezaren amaieran.
"Geuretik sortua" Udalbiltzaren 
egitasmoaren baitan landu zenuten 
antzezlana. Zer nolako garrantzia 
du egitasmoak zuena bezalako 
konpainientzat?
Antzerkigintzan, eta kulturgin-
tzan oro har, ez da erraza proiek-
tu bat zerotik abiatzea, are gehia-
go euskaraz egiten baduzu. Zen-
tzu horretan, edozein tranpolin 
oso garrantzitsua bilakatzen da 
proiektu bat erreala izaten has-
teko. Geuretik sortuak-ek bul-
tzada garrantzitsua eskaintzen 
du, baldintza egokietan, eta hori 
gaur egun asko da. Horrelako 
bultzada bat gabe nekez jarriko 
genukeen martxan lantalde oso 
bat, edukiari eta formari dago-
kionez arriskuak hartuz gainera. 
Horrelako laguntzek bide bat 
erakusten dute, eta interesgarria 
litzateke horren haritik kultur 
ereduen inguruko gogoeta zabal-
tzen eta sozializatzen hastea.

"Bi baso bat ur", ostiral honetan, Bastero Kulturgunean, iluntzeko 19:30ean hasita. metrokoadroka

"Beti defendatu 
dugu umorearen 
bitartez edozeri 
buruz hitz egin 
daitekeela"

"nahi izan dugu 
jendeak barre 
egitea eta gaiaren 
konplexutasun-
arekin bat egitea"

"Tratu txarren 
gaia hartuta 
inoizko erronkarik 
handiena  
hartu dugu"
oier guillan idazlea, “Bi baso bat ur”  antzezlanaren zuzendaria
Metrokoadroka konpainiak antzezlana taularatuko du ostiral honetan, Bastero 
Kulturgunean. 19:30etan hasiko da eta sarrerak leihatilan izango dira salgai

ZIRKUA
URNIETA

SAROBE

Leinu
Urriak 18, 
igandea. 17:30.
Sarrera: 3 euro.

sinopsiasinopsia

"Leinu"
Zuzendaritza artistikoa: Maika Etxekopar. Zuzendari 
laguntzailea: Iraitz Lizarraga. Irati Gonzalez Jaimerena eta Koldo 
Arakistain Irazusta. Konpainia: Berdinki - Zirku Garaikide Konpainia.

Zirku ikuskizuna Urnietan
Honatx, konpainiaren, artisten eta ikuskizunaren aurkezpena euren 
hitzetan: "Irati eta Koldo gara “=ki”. 2017tik proiektu ezberdinetan 
elkarlan mardula izandako bi zirku artista. Besteak beste 
Asvinenea arte eszenikoen laborategian eta Gure Zirkuaren lehen 
bi biratan egin dugu lan elkarrekin. “K”, Koldotik dator eta “I” 
Iratitik. Berdinak garela esan nahi bagenu “K=I” irakurketa egingo 
genuke, baina akrobazia egiten dugunean izate bakarrean edo 
energi bakarrean bihurtzen garela sentitzen dugu. Gainera, bi 
hizkiak elkartzean “KI” osatzen dute. “KI” edo “CHI”, energia 
bitalari esaten zaio eta beraz elkarrekin lan egiten dugunean 
“=tik” egiten dugu eta gure “KI”ak elkartuz egiten dugu. 
Horregatik, “=KI” izena eman genion konpainiari. Feminismoaren 
korrontetik gertu kokatzen dugu geure izaera indibiduala".

Erredakzioa andoain
2022an abiatuta, Andoaingo Gau 
Beltza dagoeneko bosgarren 
ediziora iritsi da. Denbora tar-
te honetan kalean egiten den 
egun osoko ospakizun handienen 
pare kokatu da, jendetza hur-
biltzen baita urriaren 31ko hi-
tzorduetara. Aukera zabala 
baita: txokolate-beroa eta ikus-
kizuna, Goikoplazan; kalejira 
beldurgarria, herrigunean; bel-
durraren pasabidea, Kale Na-
gusian; eta, talo-jatea eta zezen-
suzkoa, Etxeberrieta plazan. 
Ospakizunaren muina erabat 
finkatuta dago baina, aurten, 
bi berrikuntza nagusi izango 
dira: mozorro lehiaketa eta 
gaueko musika ikuskizuna. Da-
tozen egunetan xehetasun gehia-
go emango ditu antolaketa tal-
deak. Aurreratu daitekeena da 
mozorro lehiaketan parte hartu 
nahi duenak Goikoplazara hur-
bildu behar duela eta sari poli-
tak banatuko direla. Eta, bes-
talde, gauez, Zutik elektrotxa-
ranga ariko dela.

Osatuz eta aberastuz doa os-
pakizuna, beraz. Baina horiek 
ez dira azpimarratu beharreko 
berrikuntza bakarrak. Aurtengo 
ospakizuna larunbatarekin da 
eta, ondorioz, jende gehiagoren 
partaidetza aurreikusten da. 
Haurrak eta gaztetxoak aintzat 
hartu eta arratsaldeko 17:00etan 
hasita aurpegi-margoketa, tai-
lerrak eta jolasak izango dira. 
Ezinbestekoa eta eskertzekoa 
da Gazte Lokalaren eta Ludote-
karen partaidetza.

Urtez urte eragile gehiago ba-
tzen ari da ospakizunera eta, 
zinez pozgarria da hori. Izan 
ere, lagun askoren lanari esker 
aurrera ateratzen ari da An-
doaingo Gau Beltza. Eskerrik 
asko, beraz, bidelagun guztiei.

Gustuko xehetasun ugari ditu 
Andoaingo Gau Beltzak
Gure aurrekoen ospakizuna bi-
ziberritu eta beldurra bizi, ho-
rixe da Gau Beltza, haur eta 
gazte askoren gozagarri bilaka-
tu dena. Tokian tokiko ospaki-
zunak baditu bereizgarriak eta 
Andoaingoak honako hauek 
dira. Batetik, janariari loturi-
koak: txokolate beroa, Batzokiak 
ehunka lagunentzat prestatzen 
duena; gaztain-jana, Irunberrik 
erretzen dituenak; eta, taloak, 
Larramendi Bazkunak Kotoi 
elkartean egiten direnak. Bes-
tetik, ikuskizunei loturikoak. 
Ez dira gutxi jaia ikusgarri bi-
lakatzen duten hitzorduak: Mai-
zorrikoen txalaparta, herriko 
hainbat lagunen antzelana, Urki 
dantza taldearen emanaldia, 
Irunberrin egokitzen duten Bel-
durraren etxea, Lebi zezen-suz-
koa, Akerrak Okerrak kalejira-
antzezpena. Eta aurten, gainera,  
Zutik elektrotxaranga. Arimen 
gaua festa betean igaroko da 
Andoaingo kaleetan.

Gau Beltza, aurten ere, ikusgarria izango da. Aiurri

Gau Beltza prestatzen  
ari dira euskaltzaleak
2022an abiarazi zuten ospakizuna Manuel Larramendi Kultur Bazkunak eta Aiurrik. 
Hasiera-hasieratik, zorionez, gizarte eragile askoren lankidetza izan dute. Aurten 
larunbatarekin izango da, eta ohikoan baino partaidetza handiagoa aurreikusten dute

Arimen gaua  
festa betean 
igaroko da 
Andoaingo  
kaleetan



12    KIROLA 914 zenbakia  AIURRI  BETERRI-BURUNTZAKO ASTEKARIA

Erredakzioa urnieta
UKEko eskubaloi atalean lehian 
ariko diren taldeak lau dira eta 
aurreko ostiral arratsaldean egin 
zuten jendaurreko aurkezpena.
Banan bana deitu eta jokalariak 
taldekideen eta lagunen aurrean 
kantxaratu ziren. Ekitaldian ere 
eskubaloi eskolako haurrek par-

te hartu zuten. Guztira, 100 jo-
kalari pasatxo lehiatuko dira 
elastiko gorriarekin. Eta haiekin 
batera 15 entrenatzaile eta hain-
bat laguntzaile. Eva Perezek 
aurkeztu zuen ekitaldia, eta 
Juancar Perez eta Pablo Garcia 
boluntarioek atera zituzten ar-
gazkiak, azken urtetako denbo-

raldietan egin duten bezalaxe. 
Aipamen berezia, babesleei. 
Taldeen izenetan ageri dira: Ur-
nieta Guria Jatetxea (seniorrak, 
gizonezkoak), Urnieta Txalupak 
Bus (jubenilak, emakumezkoak), 
Urnieta Sardon (kadeteak, neskak) 
eta Urnieta Iñaki Mecanizados 
(infantilak, neskak).

Guria jatetxea, senior mailako gizonezkoak. Aiurri

Sardon, kadete mailako neskak. Aiurri

Lanchas Bus, jubenil mailako neskak. Aiurri

Iñaki Mekanizados, infantil mailako neskak. Aiurri

Urnieta KE eskubaloi 
taldea prest dago
Urnietak Lurraldeko lehen mailan talde sendoa izango du, baina talde bakarra izango 
da Gizonezkoen mailan. Emakumezkoetan, aldiz, harrobia sendo dator eta hiru talde 
lehiatuko dira kamiseta gorriarekin

Jokalariak:
Unax Jimenez.
Aiert Labaien.
Endika Iñigo.
Ander Goikoetxea.
Imanol Pagola.
Mikel Erro.
Hegoi Lizaso.
Jon Hernandez.
Julen Pagola.
Josu Gonzalez.
Alex Gago.
Markel Morandeira.
Urko Moral.
Igor Gonzalez.
Julen Lizeaga.
Entrenatzaileak:
Angel Gago.
Iosu Pagola.

Asteburuko partida bakarra 
larunbat honetan jokatuko da, 
18:00etatik aurrera. Historian 
lehen aldiz, 1. Lurraldeko 
mailan elkarren aurka ariko dira 
Urnieta eta Hernani. Bi taldeek 
denboraldiko bigarren 
garaipena lortu nahi dute, nahiz 
eta UKEkoek partida bat 
gutxiago jokatu duten. 
Hernaniarrek, igoera lortu 
ondoren, indartsu ekin diote 
denboraldiari. Eskubaloiko 
partida bizi eta parekatua 
espero da. Emozio handiko 
izango da eta klubak Urnietako 
kiroldegiko harmailak betetzeko 
eta taldea animatzeko deialdi 
berezia egin du.

Guria jatetxea, senior mailako taldea

Gaztetxoen eta nagusien arteko partidak jokatu ziren udal pilotalekuan. Aiurri

Argazki gehiago Aiurri.eus webgunean ikusgai daude. Aiurri

Gaztetxoen mailako partidarekin abiatu zen arratsaldea. Aiurri

Pilota erakustaldia
Urnieta Kirol Elkarteko pilota saila euskal kirola biziberritzeko lanetan ari 
da eta, aurreko larunbat arratsaldean, pilotazaleen gustuko erakustaldia 
antolatu zuten. Gazteen eta nagusien arteko partidak jokatu ziren, tartean, 
emakumezkoena. 

Matx-en 
erronka
Egunotan Urnietako bi gazte 
ezagun ageri dira Matx.eus-eko 
erronkan: Uxue Sanchez, Aukeran 
konpainiako kidea, eta Pablo 
Fierro, eskubaloi jokalaria. Uxuek, 
begiak estalita, penalti puntutik 
jaurti eta langa jotzen saiatu behar 
du. Eta Pablok malgutasun proba 
bat egin beharko du. Nork 
irabaziko du? Bideoan egizu klik, 
Matx.eus edo Aiurri.eus guneetan.

matx

Xabier Lasa andoain
41 pilotariek osatzen dute euskal 
ordezkaritza; 13 espezialitatetan 
lehiatuko dira: ezker paretan 
(54, 36 eta 30 metro), trinketean 
eta frontballean. Txapelketa 
15etik 24ra jokatuko da, Buenos 
Airesen (Argentina) eta Colonia 
del Sacramenton (Uruguai). 

Euskadiko Euskal Pilota Fede-
rakuntzak antolatuta, Gasteizko 
Foru plazan egin zuten euskal 
selekzio ofizialaren aurkezpena 
jendaurrean, urriaren 1ean. 

Joxemari Mitxelena Euskadi-
ko Euskal Pilota Federakuntza-
ren presidenteak ekitaldian 

adierazi zuenez, “pauso bat 
emanda, herri oso bat ordezka-
tuko” dute" pilotariek, eta ar-
dura “izugarria” bada ere, “are 
handiagoa da daukaten ilusioa”. 

Euskadik lehen aldiz hartuko 
du parte bere izenarekin eta 
ofizialki nazioarteko txapelketa 
nagusian, eta era horretan, txa-
pelketa mugarritzat jo zuen 
Ibone Bengoetxea Eusko Jaur-
laritzaren lehen lehandakarior-
deak. "Urte luzez egindako la-
naren, konpromisoaren eta ai-
tortzaren sinboloa" dela Ameri-
kara doan Euskal Selekzioa, 
gehitu zuen.

"Hautatua izatea bada saria"
Pozik txoratzen dago Julen Loi-
di pilotaria, eta badu arrazoi 
galanta hala sentitzeko. Espero 
ez zuen oparia eskaini baitiote, 
euskal pilotari batek amestu 
zezakeen gauzarik gozagarriena: 
Euskal Selekzioarekin Mundu-
ko Txapelketa ofizial batean 
parte hartu ahal izatea.   

"Ia ezustean etorri zitzaidan 
urtarrilean deitu zidatenean, 
gomazko paletan jokatzeko aurre 
selekziorako. Hamaika pilotari 
aritu gara geroztik aurre selek-
zio horretan lanean, Gasteizera 
astean bitan joan gara entrena-
tzera, eta aparteko prestaketa 
fisikoari eta dietari heldu diegu. 
Gogorra izan da, baina azkenean, 
Unai Sagarzazu irundarra eta 
biok hautatu gaituzte Amerika-
ra joateko; bera titular eta ni 
ordezko. Munduko txapelketara 
joatea, bada sari handia, baina 
ahal dugun guztia egingo dugu 
Euskal Herrira ahalik eta ga-
raipen handiena ekartzeko”. 

Gomazko paletan, 30 metroko 
frontoian aritu beharko du Loi-
dik. “Ez da ohikoa gurean espe-
zialitate hori. Bakarka aritzekoa 
da, fisikoki eta teknikoki oso 
trebatuta egotea eskatzen dizu, 
eta bere ezaugarrietara egokitze 
prozesuari ekin behar izan diot 
azken aldian". 

Loidi Sorabillan, Iturzaeta txapelketan. Ander anaiak eta biek irabazi dute aurten. 

Munduko Txapelketan 
ariko da Julen Loidi
XX. Euskal Pilota Munduko Txapelketa urriaren 15etik 24ra jokatuko da Argentinan 
eta Uruguain eta Euskal Selekzioa ofizialki lehiatuko da lehendabizikoz. Gazteleku 
Pilota Eskolako andoaindarra gomazko paletan lehiatuko da



Asteburuan Urnietako festazale 
ugari abiatuko da Goiburu al-
dera eta, autoen joan-etorria 
saihesteko, bus zerbitzua anto-
latu du Urnietako Udalak. Xo-
xokako jaietara hurbiltzeko 
geltoki bakarra izango da, gai-
nera, Denda Berri ondoko biri-
bilgunetik abiatuta.

Urriak 9, ostirala
• Norabidea: Urnieta–Xoxoka.

Ordutegia: 17:30, 20:00, 1:00.
• Norabidea: Xoxoka–Urnieta.

Ordutegia: 20:15, 1:15, 2:30, 3:30, 
4:30, 5:30, 6:30.

Urriak 10, larunbata 
• Norabidea: Urnieta–Xoxoka.

Ordutegia: 16:30, 20:00, 1:00.
• Norabidea: Xoxoka–Urnieta.

Ordutegia: 20:30, 1:15, 2:30, 3:30, 
4:30, 5:30, 6:30.

Bus zerbitzua, 
Xoxokara

ospakizuNA
andoain Gazte Eguna
Egun osoko ospakizuna, Ernaik 
antolatuta: 
11:45	Kamiseten banaketa, 

Irunberrin.
12:00	Txupinazoa eta brindixa  

Kai-muturrean.
12:30	Graffiti tailerra, Bekoplazan.
14:00	Gazte argazkia, Irunberrin.
14:30	Bazkaria, Kale Nagusian.
17:00	Jokuak eta Mojitoak, Kale 

Nagusian.
19:00	Karropoteoa.
22:00	Kontzertuak, Andoaingo 

Gaztetxean.
Urriak 10, larunbata. 

aisialdia
andoain Parketarrak
"Parketarrak. Egunik onenak, 
elkarrekin euskaraz jolasean" 
izenburupean. Bi txanda egingo 
dituzte. 3-5 urtekoentzat, 17:15etan 
hasita. Eta, 6-9 urtekoentzat, 
18:15etatik aurrera.
Urriak 13, 20, 27. Goikoplaza. 
Urriak 14, 21, 28. Zumea plaza. 

AISIALDIA
andoain Matrikulazioa
Urriaren 14an zabalduko dute 
Ludoteka berria. Izena emateko 
garaia da. E-posta: ludoteka@
andoain.eus.
Izena emateko epealdia: urriak 10.

deialdiaK
andoain Salkin
2.500 euroko balioa duen bidaia 
eskuratzeko aukera, zabalik.
Epealdia: Urriak 18. 

andoain Euskara
Euskara sustatzeko dirulaguntza 
eskaerak aurkezteko epea, zabalik.
Epealdia: Urriak 30. 

erakusketa
andoain Margolanak
"Catalogo de ausencias", Agorreta.
Azken eguna: azaroak 5.

astearte eguerdia baino lehen igorri hitzorduak. Tel.: 943 300 732 / andoain@aiurri.eus

HITZORDUAK
 

zinema
andoain

BASTERO

Inurri itsuak
Urriak 10, 
larunbata. 19:30.
Urriak 11, 
igandea. 19:30.
Urriak 12, astl. 
17:00, 19:30.

Verity. La 
sombra de un 
engaño
Urriak 17, 
larunbata. 19:30.
Urriak 18, 
igandea. 19:30.
Urriak 19, astl. 
17:00, 19:30.

sinopsiasinopsia

Inurri itsuak
Zuzendaria: Igor Legarreta. Aktoreak: Urko Olazabal, Itziar Ituño, 
Josean Bengoetxea, Miren Gaztañaga, Carlos Santos, Unax Hayden, 
Patxi Bisquert, Borja Muñoz. Herrialdea: Euskal Herria (2026). 
Hizkuntza: Euskara. Iraupena: 101 m. 

Euskal filmaren estreinaldia
Bizkaia, 1930. Denborale gogor baten ondorioz, barruan ikatz 
tonak dituen itsasontzi ingeles bat enkailatuko da. Gauean zehar, 
Algortako herritarrak kostaldean pilatzen dira urre beltza 
berreskuratzeko. Sabas Jaureguik zorte-kolpe bat bezala ikusten 
du; Josefak, bere emazteak, zantzu txar bat bezala. Bere erreguei 
jaramonik egin gabe, Sabasek ekaitzera eramaten ditu seme-
alabak. Familiak edozer egingo du negutik salba ditzakeen edo 
betiko kondena ditzakeen ikatza babesteko.

xoxokako jaiak

URRIAK 8
OSTEGUNA

17:30 Zezen txikiak eta poniak.

20:30 Zahagi-ardoa Xoxokako 
eskolan.

22:30 Gau sorpresa. 

URRIAK 9
OSTIRALA

18:00 Herri Kirolak: Apustua, 
Alkizaren aurka.

20:30 Bertso afaria, Xoxokako 
plazan: Andoni Rekondo eta Andoni 
Mujika Anatx.

01:00 Komerik Taldea.

03:00 Gaupasa DJ Oattolo. 

URRIAK 10
LARUNBATA

11:30 Hamaiketakoa, Xoxokako 
eskolan.

11:30 Gaztelu puzgarriak.

12:30 Aizkora erakustaldia: Igoin 
Pikabea–Laiene Pikabea eta Unai 

“Osinalde”–Malen Barrenetxea. 
Harria jasotzen: Malen Morandeira.

15:00 Mus azkarra txapelketa, 
eskolan. Izen-ematea: 14:15-14:45.

16:00 Gaztelu puzgarriak. 

17:00 Andoni magoa.

17:30 Toka eta karabina txapelketa. 
Izen-ematea: 16:45-17:15. Jarraian, 
txokolatea.

20:30 Betizu jatea, plazan. 

00:30 Gaupasa, Itzal taldea. 

03:30 DJ Dreams. 

URRIAK 11
igandea

12:00 Egape Dantza Taldea. 

13:00 Meza.

17:30 Herri kirol lehiaketa, Poxta 
Zaharren aurka.

18:30 Sagardo dastaketa, auzoko 
sagardogileekin.

18:45 Iruzta taldea. 

20:30 Festen amaiera.

23:00 DJ Biki Bikiak.

Gau Sorpresa, iazko jaietan. aiurri

zorion agurrak

Andoain
Laida Arevalo 
García
Laidak urriaren 16an 
8 urte beteko ditu. 
Zure ama, aita eta 
alabaren partez 
munduko muxurik 
pottoloena, maitia.

Andoain
Marivi Garcia 
Rodriguez
Marivik urteak 
betetzen ditu 
urriaren 11an. Maite 
zaitugun guztien 
partetik zorionak! 
Asko maite zaitugu

Andoain
Ainhoa Makazaga
33 urte 
zoriontasunez 
betetzen. Mila esker 
zure maitasun 
guztiagatik! 
Zorionak bihotza 

Babestutako hedabidea

Bost batzarraldi egin dituzte, 2025eko udazkenean hasita. Aiurri

Andoaingo Emakumeen* Etxea 
sortzeko asanblada berria
Prozesuaren azken helburua Andoaingo Emakumeen* 
Etxea 2027aren hasieran irekitzea da

Erredakzioa andoain
Andoaingo bilgune berria errea-
litate bilakatzeko gertu dagoela 
dirudi. 2025ean abiatu ziren lehen 
batzarraldi irekiak eta asteazken 
honetan egitear ziren ikasturte 
berriko lehena. Udalak ohar 
bidez adierazi duenez, "parte-
hartzea zabala, anitza eta abe-
rasgarria da, eta adostasunak 
lortzeko eta proposamenak 
zehazteko aurreikusitakoa bai-
no denbora gehiago behar izan 
da. Horregatik, prozesuan parte 
hartu dutenek eskatu zuten egu-
tegia luzatzea, eta saioak 2026ko 
udazkenera arte luzatu dira".

Denera, bost asanblada egin 
dira eta aste honetakoa, ondorioz, 
seigarrena izango da. Andoain-
go Udalak eman dituen datuen 
arabera, guztira, "87 emakumek 
eman dute izena prozesuan, eta 
saioetan 40 emakumek parte 
hartu dute. Orain arte egindako 
lanari esker, hasieran ezarrita-

ko helburu nagusiak bete eta 
etorkizuneko etxearen oinarri 
nagusiak adostu dira".

Etorkizuneko etxea diseinatzeaz 
gain, emakumeen, mugimendu 
feministaren, elkarteen eta An-
doaingo Udalaren arteko sareak 
indartzea da xedea. Talde moto-
rra ari da lanean eta, antza, api-
riletik hona, talde eragile hori 
etengabe aritu da lanean hartu-
tako erabakiak garatzen eta 
etorkizuneko espazioaren ezau-
garriak definitzen. Orain, pren-
tsa-oharrean jasota bezala, "ados-
teke dauden hainbat gairen in-
guruan erabakiak hartzeko unea 
iritsi da. Besteak beste, espazioa-
ren funtzionamendua, parte-har-
tze mekanismoak, kudeaketa 
eredua eta izena". 

Abenduaren 2rako hitzordu 
berria deitu dute.

Izan ere, xede nagusia An-
doaingo Emakumeen* Etxea 
2027aren hasieran irekitzea da. 

Erredakzioa URNIETA
Urnietako Zurriburri antzerki 
kultur elkarteak abian jarri du 
Formatu txikiko arte eszenikoen 
lehen lehiaketa. Sailkapen faseak 
bi aste gehiago iraungo du. Hala, 
saio gehiago izango dira Lekaio 
kultur etxean datozen urriaren 
10ean eta 17an. Bi saioak ilun-
tzeko 19:30ean hasiko dira eta 
sarrera doakoa da. Sailkatzen 
diren hautagaiekin finala osa-
tuko dute eta hura Sarobe Arte 
Eszenikoen gunean izango da 
urriaren 24ean, 19:00etan hasita.

Lehen kanporaketan, urriaren 
3an, bost ikuskizun labur aur-
keztu zituzten.

Arte 
eszenikoen 
lehiaketa 
Urnietan

Oinkada musika taldea. oinkada

Erredakzioa andoain
Goiburuko erromeri maratoia 
abuztuan izan ohi da. Bada, dan-
tzazaleek aukera berria izango 
dute Andoainen. Datorren urria-
ren 17an, zehazki. Izan ere, Uda-
lak eta herritar talde batek an-
tolatuta, dantzak eta jauziak 
egingo dituzte arratsaldeko 
18:00etatik iluntzeko 19:30era 
arte. Nafarroa plazan dute hi-
tzordua, baina eguraldi txarra-
rekin Ondarreta ikastetxeko 
jolastoki estalian egingo dute. 
Oinkada musika taldeak gidatu-
ko du saioa. Bidasoaldeko eta 
Bortzirietako musikariez osatu-
ta dago eta Hernaniko erromeri 
egunean parte hartu ohi dute.

Erromeri 
Eguna,  
urriaren 17an 
Andoainen
Andoaingo Udalak eta 
herritar talde batek 
antolatu dute ekimena, 
estreinekoz

Larunbatean, 
Gazte Eguna

Iristear dagoen Gazte Eguna 
gogotsu antolatu dugu. 
Herriko gazte desberdinak 
elkartu gara herrian urte 
askotan egon ez den egun bat 
antolatzeko. Gazteon artean 
giro osasuntsu eta herrikoi 
bat sortzea da gure asmoa. 
Hala, herriko gazteok 
elkarlanean sortutako 
egitaraua antolatu dugu:

Helburua gure artean 
harremantzea denez, 
egitarauan horretarako 
ekintza desberdinak antolatu 
ditugu; gazte bazkaria, 
jokuak, kontzertuak eta 
bestelakoak. Gainera, 
Oñatiko Zentzu Okerra 
taldearen kontzertuaren 
ondoren herriko bi DJren 
pintxada egongo da; DJ Ibaiz8 
& Louky eta DJ Dakiki. Hala, 
herriko artista berriei aukera 
emanez. Estilo 
desberdinetako musikariak 
ekarriko ditugu giro 
desberdinetako 
andoaindarrak batzeko.

Bestalde, “Hitzetatik 
ekintzetara, independentzia!” 
leloa aukeratu dugu. Izan ere, 
ezegonkorrak diren garai 
hauetan, eskuin muturraren 
oldarraldiari gazteok planto 
egin behar diogu. Antolatu eta 
mobilizatu egin behar gara 
aske bizi ahal izateko eta 
halako ideia erreakzionarioei 
aurre egiteko.

Horrenbestez, Andoaingo 
gazte orori animatzen diogu 
Gazte Egunean parte hartzera. 
Tiketak Ernaitza 
liburudendan eta Irunberri 
tabernan daude eskuragarri. 
Amaitzeko, argi utzi nahi 
dugu, ez egunean zehar ez eta 
gauean ez dela inongo 
erasorik onartuko, espazio 
seguru eta anitzak nahi 
ditugu. 

Animatu gazte egunera!

komunitatea

ernai  
andoain



17:00
Jaiaren hasiera, Goikoplazan
Ludoteka eta Gazte Lokalaren eskutik:  
aurpegi-margoketa, jolasak…

17:30
Mozorro lehiaketa, Goikoplazan
17:30-18:30 artean izena eman, argazkia atera eta 
egunean bertan banatuko ditugu sariak.

18:00
Txokolate beroa, Goikoplazan
Batzokiko lagunen eskutik, txokolate beroa  
eta bizkotxoak.

18:30
Txalaparta, antzerkia eta dantza 
Goikoplazan
Maizorri txalapartako kideen,  
antzezle-taldearen eta Urkiren eskutik. 

18:30
Beldurraren pasabidea,  
Kale Nagusian
Irunberriko lagunen eskutik,  
Beldurraren etxea eta gaztain-jatea.

19:00
Kalejira, Goikoplaza-Etxeberrieta
A&B Shows konpainiaren eskutik,  
“Akerrak Okerrak” kalejira.

20:00
Talo jatea, Etxeberrieta plazan
Kotoi elkarteari esker, talo goxoak aukeran.

20:15
Ezetz asmatu kalabazaren pisua?
Euro baten truke, Kalabaza erraldoiaren pisua  
asmatu Etxeberrietan.

21:00
Zezen-suzkoa,  
Etxeberrieta plazan
Lebi zezen-suzkoa zirrara 
eragingo du plazan.

21:30
Elektrotxaranga, 
kalez kale
Zutik elektrotxaranga,  
kalez kale, Etxeberrietatik  
abiatuta.

Egitaraua
2026

Andoain

URRIAK 31, 
LARUNBATA

ANDOAINGO

b a t z o k i a


